
Dikjarazzjoni bil-miktub dwar it-twaqqif ta' programm Erasmus għall-bdiewa 
żgħażagħ

Il-Parlament Ewropew,

– wara li kkunsidra r-riżoluzzjoni tiegħu tal-5 ta' Ġunju 2008 dwar il-futur tal-bdiewa 
żgħażagħ fil-kuntest tar-riforma attwali tal-CAP (2007/2194(INI),

– wara li kkunsidra l-Artikolu 123 tar-Regoli ta’ Proċedura tiegħu,

A. billi huma meħtieġa miżuri biex itejbu u jkabbru l-kompetittività fis-settur agrikolu;

B. billi l-programm Erasmus għall-Intraprendituri Żgħażagħ, mibdi mill-UE, wera ruħu 
effikaċi,

C. billi jeħtieġ li ninkoraġġixxu l-bidla tal-ġenerazzjonijiet fl-agrikoltura billi nippromwovu 
l-istabbiliment tal-bdiewa żgħażagħ,

D. billi jeħtieġ li nistimulaw it-taħriġ professjonali għall-bdiewa żgħażagħ,

E. billi għandha tingħata prijorità lit-trasferiment transkonfinali tal-għarfien u l-esperjenza 
bejn il-bdiewa,

F. billi jeħtieġ li nappoġġaw lill-bdiewa żgħażagħ biex jiksbu l-ħiliet rilevanti għall-ġestjoni 
tal-farms, 

1. Jipproponi li jitwaqqaf programm għall-intraprendituri żgħażagħ, bil-programm Erasmus 
bħala mudell, immirat lejn il-bdiewa żgħażagħ Ewropej u b'miri speċifiċi, li permezz 
tiegħu jkunu jistgħu iqattgħu perjodi ta' żmien f'farms f'pajjiż ieħor tal-UE;

2. Jistieden lill-Kummissjoni biex tipprovdi l-bażi legali u l-fondi meħtieġa ħalli jinbeda dan 
il-programm;

3. Jistieden lill-Istati Membri biex jippromwovu u jinkoraġġixxu l-parteċipazzjoni tal-
bdiewa żgħażagħ f'dan il-programm;

4. Jagħti istruzzjonijiet lill-President tiegħu biex iressaq din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-Parlamenti tal-Istati Membri.


